
				Cette page a été validée par deux contributeurs. 

Il a tourne ſon ſainct pelerinage. 

Il auroit bien 

Changè en mieulx, ſil ne ſcauoit combien 

Nous nous aymons, Et que ce qui eſt mien

Eſt voſtre auſſi. 

Il fuyt de moy cherchant de vous mercy 

Pour voſtre non, il pert de moy le ſy. 
O cruaulte.

En mon endroit par ſa deſloyaulte 

Et dans ſon cueur par voſtre grant beaulte, 

Car vng ſeul compte 

Vous n’en tenez, O mon dieu quelle honte 

Il doit auoir, et peur que ie racompte 

A vous amye

Et vous a moy le diſcours de ſa vie 

Car entre nous ſa trop faulce alquemye 

Eſt deſcouuerte.

Dont a moy ſeulle en demeure la perte

